
	వ.	
ఇంకఁ గేవల కుంభకవివరంబు వివరింతు వినుము. రేచక

పూరక కుంభకంబులు విడిచి స్వభావంబుగ మారుతధారణం

బొనర్చి నిజబోధానందమగ్నుఁడై చొక్కుటయ కేవల

కుభకం బగు. నీకుంభకం బభ్యసించుసిద్ధుఁ డైనవారికి

ద్రిలోకంబులయందు దుర్లభం బగుకార్యంబు లేదు. సర్వ

స్వతంత్రుఁ డై యుండు, నిట్టి హఠయోగంబు యమనియ

మాసనప్రాణాయామాద్యష్టాంగయోగ త్రిబంధాష్టకుంభక

ముద్రాది సాధనంబులచేత నీయోగంబు ద్వాదశాబ్దంబు

లభ్యసింప సిద్ధి యగు. నది యెట్లన, ప్రథమాబ్దంబునందు రోగ

రహితుండగు, ద్వితీయాబ్దంబునఁ గవిత్వంబు సెప్పుఁ, దృతీ

యాబ్దంబున విషజయుండగు, చతుర్థాబ్దంబున క్షుత్తృష్ణా

నిద్రాలస్యంబుల జయించు, పంచమాబ్దంబున వాక్సిద్ధి నొందు,

షష్ఠాబ్దంబున ఖడ్గాభేద్యుండగు, సప్తమాబ్దంబుస భూమి

నంటకుండు, నష్టమాబ్దంబున నణిమాద్యష్టైశ్వర్యసంపన్నుం

డగు, నవమాబ్దంబున నభోగమనుండగు, దశమాబ్దంబున

మనోవేగమునొందువాఁడగు, నేకాదశాబ్దంబున విశ్వవశ

త్వము గలవాఁడగు, ద్వాదశాబ్దమున సాక్షాదీశత్వంబు

నొందు, నిఁక హఠయోగంబు సూక్ష్మాంగయోగపూర్వకం

బుగ నభ్యసింపవలయు నదెట్లంటివేని వినుము.

	సీ.	
ఆహారనిద్రాదు లాశేంద్రియవ్యాప్తు

        లడఁచి శాంతతనొంద నది యమంబు

నిశ్చలగురుభక్తి నిస్సంశయము సుయో

        గాసక్తి తృప్తి యేకాంతవాస

		 ఈ పేజీలో చివరి మార్పు 9 ఆగస్టు 2021న 14:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

